
[bookmark: _GoBack]«Հայաստանի Հանրապետության կառավարության 2008 թվականի մայիսի 8-ի թիվ 640-Ա որոշման մեջ փոփոխություն կատարելու, գույքը հետ վերցնելու և ամրացնելու, բաժնետոմսերի կառավարման լիազորությունը փոխանցելու մասին» ՀՀ կառավարության որոշման նախագծի կապակցությամբ ներկայացված առաջարկությունների վերաբերյալ


	ՀՀ
	Առաջարկության հեղինակը
	Առաջարկությունը
	Կատարված փոփոխություններ և եզրակացություն

	1.              
	ՀՀ տարածքային կառավարման և ենթակառուցվածքների նախարարության 26.08.2020թ. թիվ ՍՊ//24384-2020 գրություն
	1.  Հաշվի առնելով, որ համաձայն ֆինանսների նախարարության կողմից ներկայացված տեղեկատվության՝ Որոշման նախագծի N 2 հավելվածում նշված «Արդյունաբերա-Շինարարական Բանկ» և «Հայագրոբանկ» ԲԲԸ-ները գտնվում են լուծարման գործընթացում, իսկ «Հայաստանի էկոնոմիկայի Զարգացման Բանկ» ԲԲԸ-ի  0.008691%  բաժնեմասի կառավարումը (հետագայում մասնավորեցումը) գործող օրենսդրությամբ համարում ենք ոչ իրատեսական, նշված բաժնետոմսերը ՀՀ ֆինանսների նախարարությունից հետ վերցնելու և ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին հանձնելու առաջարկը համարում ենք ոչ նպատակահարմար և առաջարկում հանել Որոշման նախագծի 4-րդ կետը,
	Չի ընդունվել:
«Կառավարության կառուցվածքի և գործունեության մասին» օրենքի համաձայն պետական գույքի կառավարման ոլորտում ՀՀ կառավարության  քաղաքականությունը մշակողը և իրականացնողը  ՀՀ տարածքային կառավարման և ենթակառուցվածքների նախարարությունն է: Նշված բաժնետոմսերի կառավարումը (հետագայում մասնավորեցումը) գործող օրենսդրությամբ ոչ իրատեսական համարելը՝ առնվազն հիմնավորման կարիք ունի: Եթե պետական գույքի կառավարման համար լիազոր մարմնի կողմից  Հայաստանի Հանրապետությանը պատկանող բաժնետոմսերի կառավարումը ոչ իրատեսական է, ապա նույն տրամաբանությամբ բաժնետոմսերը կառավարումը ՀՀ ֆինանսների նախարարության կողմից առավել ևս կարելի է համարել ոչ իրատեսական: Այս պարագայում  կարելի է համարել որ Հայաստանի Հանրապետությանը պատկանում են ակտիվներ, որոնց կառավարման հնարավորություն կամ կարիք չկա:
Նշվածով պայմանավորված առաջարկում ենք նախագծի 4-րդ կետը թողնել անփոփոխ:

	
	
	2. Համաձայն Պետական գույքի հաշվառման բազայի տվյալների՝ Նախագծի 2-րդ կետում նշված Երևան քաղաքի Սարյան 22 հասցեում գտնվող շենքի 10-16-րդ հարկերը ամբողջությամբ հանձնված են Պետական գույքի կառավարման կոմիտեի տնօրինությանը, իսկ Երևան քաղաքի Կիևյան 2-րդ նրբանցք 18 հասցեում գտնվող բնակելի տան վերաբերյալ Կոմիտեում առկա է տեղեկատվություն այն մասին, որ այն զբաղեցված է քաղաքացիների կողմից: Ուստի առաջարկում ենք Երևան քաղաքի Կիևյան 2-րդ նրբանցք 18 հասցեում գտնվող բնակելի տունը Կոմիտեին ամրացնելու հարցը քննարկել այն այլ անձանց կողմից փաստացի զբաղեցված չլինելու պարագայում:
	Ընդունվել է ի գիտություն, կատարվել մասնակի փոփոխություններ
· Սարյան 22 հասցեում գտնվող շենքի 10-16-րդ հարկերը ամբողջությամբ հանձնված են Պետական գույքի կառավարման կոմիտեի տնօրինությանը, միաժամանակ ՀՀ կառավարության 2008 թվականի մայիսի 8-ի թիվ 640-Ա որոշման N 1 հավելված -ի 5-րդ կետի համաձայն` Սարյան 22 հասցեում գտնվող շենքի 12-րդ հարկում գտնվող 85.6  քառ.մետր մակերեսով տարածքը անժամկետ, անհատույց oգտագործման իրավունքով ամրացված է ՀՀ ֆինանսների նախարարությանը: Փաստացի գույքի օգտագործողը ՀՀ ֆինանսների նախարարությունն է և փաստացի գույքի հետ կապված գործողությունները իրականացնելու համար անհրաժեշտ ենք համարում գույքի հանձնման-ընդունման աշխատանքների իրականացումը: Ինչ վերաբերում է Նախագծի 2-րդ կետում նախատեսված Սարյան 22 հասցեում գտնվող գույքը հետ վերցնելու և ամրացնելու վերաբերյալ կարգավորմանը, ապա այն հանվել է Նախագծից:
· ՀՀ տնտեսական դատարանի 07.08.2007թ. օրինական ուժի մեջ մտած թիվ ՏՍ 964 վճռով հաստատված հաշտության համաձայնության (այսուհետ` նաև Հաշտության համաձայնություն) համաձայն` Հայցվորը Նախարարության նկատմամբ ունեցած 120,737.57 ԱՄՆ դոլարին համարժեք ՀՀ դրամ գումարի պարտավորության կատարման նպատակով` որպես հրաժարագին սեփականության իրավունքով պարտատիրոջն է հանձնել ք.Երևան, Կիևյան փող. 2-րդ նրբանցք 18 հասցեում գտնվող առանձնատունը: Ըստ Հաշտության համաձայնության 4-րդ կետի «դ» ենթակետի` պարտապանները շարունակում են տիրապետել և օգտագործել համաձայնագրի առարկան հանդիսացող անշարժ գույքը մինչև դրա նկատմամբ պետական սեփականության իրավունքի դադարումը:
	Ելնելով վերոգրյալից՝ հայտնում ենք, որ նշված հացեում բնակվող անձանց վտարումը հնարավոր չէ կազմակերպել վկայակոչված պարտավորության ուժով: Նշված հիմնավորմամբ առաջարկը չի ընդունվում:

	
	ՀՀ արդարադատության նախարարության 03.10.2020թ. թիվ 01/27.1/22520-2020 գրություն
	1. «Հայաստանի Հանրապետության կառավարության 2008 թվականի մայիսի 8-ի թիվ 640-Ա որոշման մեջ փոփոխություններ կատարելու, գույքը և բաժնետոմսերը հետ վերցնելու ու ամրացնելու մասին» Հայաստանի Հանրապետության կառավարության որոշման նախագծի 6-րդ կետն անհրաժեշտ է հանել՝ ելնելով «Նորմատիվ իրավական ակտերի մասին» օրենքի 23-րդ հոդվածի 6-րդ մասի դրույթներից:
	Ընդունվել է:
Նախագծից հանվել է 6-րդ կետը:

	
	
	2. Նախագծի 4-րդ կետով նախատեսվում է Հայաստանի Հանրապետության սեփականություն հանդիսացող բաժնետոմսերը հետ վերցնել Հայաստանի Հանրապետության ֆինանսների նախարարությունից և ամրացնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին: Այս առումով անհրաժեշտ է նկատի ունենալ «Բաժնետիրական ընկերությունների մասին» օրենքի դրույթները, մասնավորապես՝ նշված օրենքի 11-րդ հոդվածի 2-րդ մասի համաձայն՝ Հայաստանի Հանրապետությունը և համայնքները կարող են լինել ընկերության բաժնետեր` քաղաքացիների և իրավաբանական անձանց հետ հավասար հիմունքներով: Պետական կամ տեղական ինքնակառավարման մարմիններն իրավունք չունեն հանդես գալ որպես Ընկերության բաժնետերեր: Նույն օրենքի 12-րդ հոդվածի 5-րդ մասի համաձայն՝ Հայաստանի Հանրապետությանը պատկանող բաժնետոմսերով ընկերությունների հիմնադրման մասին Կառավարության որոշումը պետք է պարունակի դրույթներ Ընկերության հիմնադրման, ինչպես նաև հիմնադրի անունից հանդես եկող պետական կառավարման մարմնի (մարմինների) և նրանցից յուրաքանչյուրի կառավարմանը հանձնված բաժնետոմսերի փաթեթի մասին: Սույն հոդվածի 3-րդ կետով սահմանված մյուս լիազորությունները Կառավարության կողմից կարող են վերապահվել համապատասխան պետական կառավարման մարմնին (մարմիններին), ինչպես նաև, որպես պատվիրակված լիազորություն, համայնքի ղեկավարին: 
Վերոգրյալը հաշվի առնելով՝ նախագծի 4-րդ կետով նախատեսվող կարգավորման փոխարեն առաջարկում ենք նախատեսել Հայաստանի Հանրապետության սեփականություն հանդիսացող և ֆինանսների նախարարության կառավարմանը հանձված բաժնետոմսերի կառավարման լիազորությունը Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին փոխանցելու մասին դրույթ:

